
   Пирĕн яла пырса кĕрсен —

Калла тухма пĕлĕр-и?

Çутă аслă урамĕсен

Вĕçне тухса пĕтĕр-и?



Çӳллĕ çуртсем тĕлне çитсен —

Хулари пек темĕр-и?

Йăл-йăл çунать кантăкĕсем —

Хула çути темĕр-и?



Вĕçсĕр-хĕрсĕр хирпе иртсен —

Юрламасăр чăтăр-и?

Тăван халăх ĕçĕпелен

Савăнайса тăмăр-и?



Пирĕн колхоз садне çитсен —

Вăй картине кĕмĕр-и?

Çут орденлă хĕрсемпелен

Выляс, кулас темĕр-и?



Чипер хĕрсем ăшшăн пăхсан —

Савни теес килмĕ-и?

Пирĕн яла пĕрре пырсан —

Татах килес темĕр-и?

  